
Deronnerungn o de Eberle Liane

Ihr hott s amende ei dr Zeitung gelasn: Om 10. Juni 6s wiedr ejs vu dan, die de ale Hejmicht noche
gekannt hon, fr dmmr hejmgegangn. Ejnunnonzich Juhre 6s se gewurn, de Eberle Liane, geburne
Rosenkranz, die mr liebevul ,Lia“ gehejn hout. Mir vun Mundortkreise sein sehr traurich, dof3 de Lia
mit ihrer liebn Ort und ihrn hibschn Paurisch nerne nemieh zu unsn Traffn kumm word.

Obr ne ock an Mundortkreise word se fahln — se hout ei ihrn Labn bei villn Zeuge mittegemacht: An
Gesangsvereine hout se ihrn grun Hobby ,Singn* ausgiebich nouchgiehn kenn und tote ville schie-
ne Feste organisiern. Se wor Mitglied bei dr Sudetendeutschen Landsmannschaft und hout sich 6m
de Ortsgruppnbetreuung vu Albrechtsdorf/Marienberg gekimmrt. Ofte sein se dorte hiegerejst und
hon Freunde besucht. Und ou ban Mundortkreise hout se mit Kleinert Heinzn und dr Zosche Gertie
zun friehestn Mitgliedrn gehort. Dou ging r nischt driebr, olirhichstns ane schware Krankhejt hout se
obhaln kenn, zu dan Traffn zu giehn. Ban Orbeitskreis frsch Paurisch-Werterbuch hout se vier Juhre
lang olle vorz Tage mitgemacht, bés es 2013 rausgekumm 6s.

Geburn 6s de Rosenkranz Liane om 11. Janner 1931 ei Albrechtsdorf, Kreis Gablonz/N., wos salt ei
dr Tschechei wor und heute wiedr s. Se wor s jingste vu drei Madin, de Schwastr Gertl wor 16,
Friedl wor 7 Juhre ahlt. De Aldrn Frieda und Alfred Rosenkranz hottn ane Flejscherei. Wie dr Votr
1936 gestorbn 6s, kom de Lia zr Tante Marie und n Onkl Franz, dar dann su ane Ort Ersatzvotr wur.
1942 6s obr ou dar gestorbn.

Bei dr Vertreibung 1946 kom se zuorscht eis Louger Reinowitz, dann ei enn Eisnbohnwougn nouch
Denklingen ei Bayern. Dou krichten de Lia, Mama Frieda und de Tante Marie a Zimmerle bei aner
grul3n Familche. De Kdssels hon se su harzlich ufgenumm, doss dou ane labnslange Freundschoft
draus wur. Bei olln Feiern und Festn worn vu dou o 8mmer ou de Denklinger drbeine. Wie 1948 Lias
Muttr gestorben 6s, hout dos 17-jahriche Madl mit dr Tante Marie zomgelabt. Ane Weile wor dou ou
dr Dieter, dr Suhn vu Lias Schwastr Gertl drbeine, dar fr de Lia wie a klenner Bruder wor.

Liane hotte 1950, wie s noch su gutt wie kej Matrial odr Hamprichszeug hotte, n ollerorschtn Gortler-
Kursch vu dr Fachschule absolviert. Doudrfier wor se jedn Tag midn Autobusse vu Denklingen nouch
Kaufbeuern gefohrn. De orschte Zeit tote se ei dr Neugablunzer Schmuckindustrie orbeitn, spater bei
Feinkost Brosche und ei vrschiednen Moudegeschéaftn. 1953 s se mit dr Tante Marie nouch Neu-
gablunz ei de Grienwalder Strouf3e gezoun.

Liane wor ane gude Sportlern, se wor sugor amoul Allgauer Mejsterin ban Fechtn. Und iebr n Sport -
Fechtn und Judo - hout se dann ou ihrn spatern Mon Siegfried ,Siegi“ Eberle kenngelarnt. Mr hout
sich Gmmer efter bei sportlichn Verostaltungn wie n Tornerballe odr Schiwochnendn uf dr Schihttte
vu dr Bargwacht getroffn und ville gemeinsame, vur olln sportliche Interessen festgestallt. Und dou
wur 1957 Huxt gemacht. 1962 6s dos Poor ei de Hubertusstroule iebrsiedlt, wu drvur dr Friseersalon
vu Lias Schwastr Friedl wor. Dou hon se bds zun Schlusse glicklich gelabt. Kindr hottn se kejne, obr
vill Zeug, wu se sich zusomm dro freen totn: Natur, Wandern, Sport — vur olin Schifohrn — Freunde,
Viecherle, Gesangsverein, Bargwacht und natierlich ou Rejsn. Siegfrieds Orbeit an Fliegerhorste
hout se midn amrikanischn Offiziersclub zomgebrocht, und dou sein se jedes Juhr zu dan ihrn Traffn
nouch Amerika gefohrn. Wie se dann nemieh hon rejsn kenn, hottn se ei schinn Albummen enn
Houfn Derdnnerungn zun Zehrn. 2017 hon se diamantene Huxt feiern kenn.

Etze 0Os Lia ei dr ebichn Hejmt ogekumm. An letztn Gruf3 o se vu olin aus n Mundortkreise und ou
ihrn andern Vereinen. Mr warn se an Harze behaln und ofte ei unsn Gedankn honn. Se word uns
ejsn fahin. Mejnt r ne ou?

